
SIDANG JEMAAH YANG DIRAHMATI ALLAH,

Marilah kita meningkatkan ketakwaan kepada Allah ;%52

dengan melaksanakan segala perintah-Nya dan meninggalkan segala
larangan-Nya. Sesungguhnya takwa menjadi panduan dalam setiap
langkah kehidupan, termasuk dalam menggunakan teknologi.

Pada hari ini, kita berhadapan dengan perkembangan teknologi
yang semakin pesat, khususnya kecerdasan buatan atau A.l. mampu
membantu manusia dalam pendidikan, penyelidikan, pekerjaan,
perniagaan, perubatan, dakwah dan pelbagai urusan kehidupan. Namun,
persoalannya bukan sekadar sejauh mana A.l mampu digunakan, tetapi
yang lebih penting ialah untuk apa dan bagaimana ia digunakan. Maka
khutbah pada hari ini akan membicarakan tajuk: A.l dan Etika Islam.

JEMAAH YANG DIRAHMATI ALLAH,

R Islam tidak menolak kemajuan teknologi. Bahkan Islam |@|
menggalakkan manusia menggunakan akal dan ilmu untuk |

<

membangunkan kehidupan. Tetapi kemajuan tanpa iman dan akhlak
boleh membawa kerosakan. Teknologi yang sepatutnya membantu
manusia boleh bertukar menjadi alat untuk menipu, memfitnah dan
menzalimi.

A.l hanyalah alat. Alat itu sendiri tidak menentukan pahala atau
dosa. Manusialah yang menentukan arah penggunaannya dan manusia
jugalah yang akan dipertanggungjawabkan atas kesan yang terhasil.

Firman Allah ;%\ dalam Surah al-Ma'idah ayat 2:

Maksudnya: "...dan hendaklah kamu saling membantu dalam perkara
kebajikan dan ketakwaan, dan janganlah kamu saling membantu dalam
perkara dosa dan permusuhan. Dan bertakwalah kepada Allah.
Sesungguhnya Allah amat berat azab-Nya."

Ayat ini menjadi prinsip penting dalam penggunaan A.l. Gunakanlah
teknologi untuk membantu kebaikan, menyelesaikan masalah,
menyebarkan ilmu dan meringankan urusan manusia. Jangan digunakan
untuk membuat dosa, penipuan, permusuhan dan kemudaratan.

SIDANG JEMAAH SEKALIAN,

Antara penyalahgunaan A.l yang semakin membimbangkan ialah
penghasilan berita palsu dan deepfake. Teknologi ini mampu
memanipulasi wajah, suara dan video seseorang sehingga kelihatan
benar-benar berlaku, sedangkan perkara tersebut tidak pernah berlaku.

Hari ini, suara seseorang boleh ditiru untuk memperdayakan ahli
keluarga dan rakan-rakan. Wajah seseorang boleh dimasukkan ke dalam
video yang tidak pernah dirakam. Gambar pula boleh diubah sehingga
mencemarkan maruah dan kehormatan seseorang.

| 2 | Lebih membimbangkan, teknologi ini boleh digunakan untuk menipu |@|
mangsa supaya menyerahkan wang, maklumat sulit atau butiran peribadi. |

<

la juga boleh digunakan untuk menghasilkan gambar yang mengaibkan
dan kandungan lucah menggunakan wajah orang lain tanpa izin.

Perbuatan seperti ini bukan sekadar content. la boleh menjadi
fitnah, penipuan dan kezaliman terhadap manusia. Allah &8sz
berfirman maksudnya:

"Wahai orang-orang yang beriman! Jika datang kepada kamu
seorang fasik membawa sesuatu berita, maka selidikilah kebenarannya,
supaya kamu tidak menimpakan sesuatu kaum dengan perkara yang
tidak diingini kerana kejahilan, sehingga kamu menyesali apa yang telah
kamu lakukan."

Dalam zaman A.l, kewajipan tabayyun (i45) menjadi semakin
penting. Jangan mudah percaya hanya kerana sesuatu gambar, suara
atau video kelihatan meyakinkan. Semak sumbernya. Hubungi pihak
yang terlibat melalui saluran yang sah. Jangan terus berkongsi sesuatu

yang belum dipastikan kebenarannya. Rasulullah 5\134;1211"&2 bersabda:

Maksudnya: “Cukuplah seseorang itu dianggap berdusta apabila dia
menceritakan segala apa yang didengarmya.”  (Hadis Riwayat Muslim)

Jangan kerana mahu menjadi orang pertama yang berkongsi
sesuatu berita, akhirnya kita menjadi orang pertama melakukan dosa.

JEMAAH YANG DIMULIAKAN ALLAH,

Penyalahgunaan A.l juga berlaku dalam pendidikan, pekerjaan dan
perniagaan. Pelajar boleh menggunakan A.l sebagai pembantu
pembelajaran, tetapi jangan menyalin keseluruhan tugasan, kemudian
menyerahkannya sebagai hasil usaha sendiri.

|2| Pekerja boleh menggunakan A.l untuk meningkatkan produktiviti, |@|
tetapi jangan menggunakannya untuk memalsukan laporan, |

>

memanipulasi data atau menyembunyikan kesilapan.

Peniaga pula boleh menggunakan A.l untuk menghasilkan bahan
promosi, tetapi jangan mencipta ulasan pelanggan palsu, testimoni
rekaan, gambar produk yang mengelirukan atau iklan yang menipu.
Teknologi tidak menghalalkan penipuan. Niat untuk mendapatkan
keuntungan tidak menghalalkan cara yang salah. Rezeki yang diperoleh
melalui penipuan mungkin kelinatan bertambah, tetapi keberkatannya
semakin berkurang.

Begitu juga dalam urusan agama. A.l boleh membantu mencari
maklumat dan menerangkan sesuatu perkara, tetapi jawapan yang
kelihatan tersusun belum tentu benar. A.l juga bukan pengganti al-Quran,
as-Sunnah dan para ulama yang berautoriti. Jangan mengambil hukum
agama secara terus daripada A.l tanpa menyemak sumber dan merujuk
pihak yang berkelayakan. Jadikan A.l sebagai pembantu ilmu, bukan
pengganti ilmu.

SIDANG JEMAAH YANG DIRAHMATI ALLAH,

Sebagai rumusan, mimbar ingin mengajak seluruh jemaah
menghayati empat perkara penting dalam penggunaan A.l:

Pertama: Gunakanlah A.l untuk perkara yang halal, bermanfaat dan
membawa kemaslahatan.

Kedua: Gunakan A.l sebagai alat bantu, bukan untuk menggantikan
usaha, memalsukan hasil kerja, memanipulasi data atau menipu
pelanggan.

Ketiga: Amalkan tabayyun (O 955) sebelum menerima dan menyebarkan
sesuatu kandungan.

Keempat: Peliharalah amanah dalam menuntut ilmu, melaksanakan
pekerjaan dan menjalankan perniagaan.

Maksudnya: "Demi masa! Sesungguhnya manusia itu dalam kerugian
kecuali orang-orang beriman dan beramal soleh, dan mereka pula
berpesan-pesan dengan kebenaran serta berpesan-pesan dengan
kesabaran.”

MUSLIMIN YANG DIRAHMATI ALLAH,

Mesyuarat Jawatankuasa Fatwa Negeri Pulau Pinang Bil. 6/2014 telah
membincangkan berkenaan Kertas Laporan Mengenai Pemikiran
Liberalisme Dan Pluralisme Agama. Mesyuarat telah memutuskan seperti
berikut:

Pertama: Mengesyorkan bagi memfatwakan aliran liberalisme dan
pluralisme agama sebagai aliran sesat dan menyeleweng daripada syariat
Islam, dan

Kedua: Mengesyorkan bagi memfatwakan bahawa SIS Forum (Malaysia)
atau mana-mana individu, pertubuhan atau institusi yang berpegang
kepada fahaman liberalisme dan pluralisme agama sebagai aliran sesat dan
menyeleweng daripada ajaran Islam.

Kebawah Duli Yang Maha Mulia Seri Paduka Baginda Yang di-Pertuan
Agong, Sultan Ibrahim dan Kebawah Duli Yang Maha Mulia Seri Paduka
Baginda Raja Permaisuri Agong, Raja Zarith Sofiah.

cdalsed) > ’Lg'atE.Q’.:\Sj

Tuan Yang Terutama Tun Dato’ Seri Utama Haji Ramli bin Ngah Talib,
Yang di-Pertua Negeri Pulau Pinang dan Yang Mulia Toh Puan Raja Dato’
Seri Utama Noora Ashikin binti Raja Abdullah.

